
1. Միջոցառման նպատակը 
Համահայկական համաժողովների անցկացումը նպատակ ունի համախմբել և  Հայաստանի զարգացման գործընթացին ներգրավել սփյուռքի գիտական, մասնագիտական և երիտասարդական ներուժը, խրախուսել և ստեղծել համագործակցության ցանցեր, քննարկել համահայկական օրակարգին առնչվող հարցերը և մարտահրավերները, ապահովել դրանց լուծման և առաջխաղացման գործում սփյուռքի ներառականությունը, ամրապնդել Հայաստան-սփյուռք երկխոսությունը, հանդես գալ նոր նախաձեռնություններով և ծրագրերով:
2. Ընթացիկ իրավիճակը և խնդիրները
1999 թվականից սկսված պարբերաբար իրականացվել են Հայաստան-սփյուռք գործակցության թեմայով համահայկական համաժողովներ և տարաբնույթ հավաքներ: 2022 թվականի հոկտեմբերին Երևանում կայացել է իր տեսակի մեջ առաջին Համաշխարհային հայկական գագաթնաժողովը, որին ներկա են գտնվել 600-ից ավելի մասնակիցներ 45 երկրներից, 130 բանախոսներ՝ 15 երկրներից: Այն իր նորարարական ձևաչափով, ներառականությամբ, քննարկված հարցերի բազմազանությամբ և կազմակերպվածության բարձր մակարդակով նոր մեկնակետ է սահմանել Հայաստան-սփյուռք համաժողովների և հավաքների կազմակերպման պատմության մեջ՝ սփյուռքին լիիրավ մասնակից դարձնելով համահայկական օրակարգի, հայրենիք-սփյուռք գործակցության ռազմավարության, ծրագրերի մշակման գործընթացներում: 
Սփյուռքի հետ տարվող աշխատանքները սերտացնելու, համայնքների ձայնը լսելի դարձնելու, մասնագիտական խմբերի ներուժը ցանցայնացնելու, սփյուռքահայ երիտասարդներին համայնքային և համահայկական հարցերում ներգրավելու, երիտասարդ առանջնորդության խրախուսման, միջհամայնքային կապեր հաստատելու, Հայաստան-Հունաստան-Կիպրոս սփյուռքի հարցերով հուշագրի դրույթներով սահմանված երեք երկրների սփյուռքների միջև գործակցությունը մեկնարկելու, ինչպես նաև Համաշխարհային հայկական գագաթնաժողովի արդյունավետության օրինակը շարունակական դարձնելու նպատակով՝ 2023 թվականի ՀՀ պետական բյուջեով «1222 ՀՀ զարգացման գործընթացներում սփյուռքի ներուժի ներգրավում» ծրագրի «11003.Համահայկական համաժողովների իրականացում» միջոցառման շրջանակներում հաստատված է իրականացնել 2 համաժողով՝ Համահայկական երիտասարդական համաժողովը (2023 թվականի օգոստոսի 1-3-ը) և Սփյուռքահայ իրավաբանների համաժողովը (2023 թվականի դեկտեմբերի 1-3-ը): Համաժողովները նախատեսված է կազմակերպել մայրաքաղաք Երևանում:
Քննարկումներ և համայնքային հանդիպումներ ունենալով սփյուռքի 50-ից ավելի երիտասարդական կազմակերպությունների և հայկական ամենամեծ իրավաբանական ցանցերի ներկայացուցիչների հետ՝ հնչեցվել և խմբավորվել են հետևյալ առաջարկները.
· Պահպանել Համաշխարհային հայկական առաջին գագաթնաժողովի կազմակերպվածության բարձր մակարդակը:
· 2023 թվականին իրականացվելիք համաժողովների ձևաչափը պասիվ մասնակցայինից դարձնել ակտիվ մասնակցային, ներգրավել նորարարական ձևաչափեր, պանելային քննարկումները զուգակցել աշխատաժողովների, կլոր սեղան, ֆոկուս գրուպ քննարկումների, TED Talks, շնորհանդեսային, պրեզենտացիոն, էքսպո ձևաչափերի հետ:
· Համաժողովներում դերակատարում տալ ազատ մթնոլորտում հանդիպումներին, փորձի փոխանակումներին, պետական պաշտոնյաների հետ շփումներին, տարածաշրջանային խմբերով ծանոթությունների և կապերի ստեղծման միջոցառումներին:
· Մեծ ուշադրություն դարձնել սփյուռք-սփյուռք կապերի զարգացմանը, մանսավորապես՝ մեծ սփյուռքներ ունեցող դաշնակից և գործընկեր պետությունների համայնքների հետ կապերի հաստատմանը և գործընկերության ստեղծմանը՝ համընդհանուր շահերի պաշտպանության գործում ջանքերի մոբիլիզացիայի համար:
· Պահպանել համաժողովների բացման և փակման օրերին մշակութային բաղադրիչները:
Հաշվի առնելով համաժողովների օրակարգերի մշակման գործում սփյուռքի ցուցաբերած  ակտիվությունն ու առաջարկությունները՝ անհրաժեշտություն է առաջացել նախապես մշակված ձևաչափերում կատարել փոփոխություններ՝ շեշտը դնելով ինտերակտիվության, մասնակցության, քննարկումային մթնոլորտի ապահովման և կապերի ստեղծման հնարավորությունների վրա: Արդյունքում՝ մշակվել են օրակարգերի նախագծեր, որտեղ պաշտոնական, ազատ, երիտասարդական, մասնագիտական ձևաչափերը զուգակցվել են, հիմք են հանդիսացել նմանատիպ համաժողովների կազմակերպման համաշխարհային լավագույն փորձի ուսումնասիրությունները (Global Youth Summit, One Nature One Future Global Youth Summit,  MEI’s International Youth Summit, Generation Connect Global Youth Summit, The International Youth Forum Eurasia Global, The International Youth Forum, FemInno, International YOUTH Think Tank, YCCD, BBYO International Convention, Eastern Partnership Civil Society Forum, International Youth Camp, THE 5TH ARAB LAWYERS FORUM, The European Competition Lawyers Forum, VI INTERNATIONAL FORUM OF LAWYERS AND ECONOMISTS, Young Lawyers Forum և այլն) և հաշվի են առնվել հետկովիդյան աշխարհում համաժողովների կազմակերպման նոր մոտեցումները: Գերնպատակ ունենալով բարձր արդյունավետության ապահովումը՝ ընտրված ձևաչափերի պատշաճ և թիրախային իրացման համար շեշտը դրվել է ոչ թե մասնակիցների թվաքանակի, այլ նրանց՝ սփյուռքում ունեցած ներդրման, Հայաստան-սփյուռք հարաբերություններում ներգրավվածության, ակտիվության, առաջնորդության, մասնագիտական ձեռքբերումների վրա: Կարևորվել է ոչ թե մասնակիցների քանակը, այլ որակը: Այսպիսով՝ Համահայկական երիտասարդական համաժողովին նախատեսվում է 18-35 տարեկան 450 մասնակից շուրջ 50 երկրներից, որոնք հանդիսանում են համայնքային երիտասարդ առաջնորդներ, համահայկական, համայնքային, երիտասարդական, մասնագիտական, համալսարանական, մշակութային, եկեղեցական, գործարար կառույցների և կազմակերպությունների ակտիվ ներկայացուցիչներ, անդամներ, Հայաստան-սփյուռք գործակցության ծրագրերի մասնակիցներ, իրենց գործունեության ոլորտում հաջողությունների հասած երիտասարդներ: Համաժողովին նախատեսվում է նաև պատվիրակությունների մասնակցություն խոշոր սփյուռքներ ունեցող գործընկեր պետություններից և նրանց համայնքներից, ինչպիսիք են Հունաստանը, Կիպրոսը, Հնդկաստանը, ինչպես նաև երիտասարդների հիմնախնդիրներով զբաղվող և շահագրգիռ միջազգային և տեղական կազմակերպություններից:
Համահայկական երիտասարդական համաժողովին նախատեսվում է ունենալ 5 պանելային նիստ, 24 քննարկում, աշխատաժողով և պրեզենտացիա, 2 էքսպո, 2 ազատ ձևաչափի հանդիպում, առնվազն 7 տարածաշրջանային կապերի հաստատման միջոցառում, փակման և բացման արարողություններ, որոնք ընթանալու են երիտասարդությանը համապատասխան միջավայրի, բովանդակության և բրենդավորման մատուցմամբ: Պանելային նիստերից յուրաքանչյուրն ունենալու է առնվազն 5 բանախոս և 1 մոդեռատոր, քննարկումները, աշխատաժողովները և պրեզենատացիաներն ընթանալու են 8 համաժամանակյա դահլիճներում՝ խմբայի ձևաչափով, էսպոներում ներկայացվելու են հայաստանյան աշխատաշուկայի, ուսման, կամավորական աշխատանքի և հայկական արտադրանքի հնարավորությունները: Նոր կապերի հաստատման յուրահատուկ հարթակ են լինելու տարածաշրջանային միջոցառումները, որոնց ընթացքում նույն տարածաշրջանից տարբեր երկրներից եկած մասնակիցները հաստատելու են ծանոթություններ, քննարկելու են համատեղ նախաձեռնություններ, այսպիսով՝ համաժողովը դառնալու է ոչ միայն Հայաստան-սփյուռք, սփյուռք-սփյուռք, այլև համայնք-համայնք կապերի ստեղծման և ամրապնդման անմիջական հարթակ: Ազատ ոճի հանդիպումների ընթացքում մասնակիցներին հնարավորություն կտրվի փորձի փոխանակում կատարել Հայաստանում և սփյուռքում նշանակալի հաջողություններ գրանցած երիտասարդների հետ, որը նաև մոտիվացիոն գործոն կլինի մասնակիցների հետագա գործունեության համար: 
Անցկացման ձևաչափի և արդյունավետության բարձրացմանը միտված փոփոխություններով պայմանավորված՝ նախկինում պլանավորված 15 նիստերի փոխարեն անցկացվելու են 7 տարբեր ֆորմատների 40 միջոցառումներ:
Սփյուռքահայ իրավաբանների համաժողովին  նախատեսվում է ունենալ 250 մասնակից շուրջ 20 երկրներից, որոնք հանդիսանում են տարբեր համայնքներում գործող հայ իրավաբանների ասոցիացիաների ղեկավարներ, խորհրդի անդամներ, ներկայացուցիչներ, հայկական շահերի պաշտպանությամբ զբաղվող անհատ իրավաբաններ, իրենց գործունեության ոլորտում նշանակալի հաջողություններ գրանցած մասնագետներ: 
Սփյուռքահայ իրավաբանների համաժողովին նախատեսվում է ունենալ 8 պանելային քննարկում, 10 համաժամանակյա նիստ, 4 ազատ ոճի հանդիպում, 2 պրենզենտացիա, փակման և բացման արարողություններ: 
Համաժողովների բոլոր օրերին իրականացվելու է համաժամանակյա թարգմանություններ՝ հայերեն, անգլերեն և ռուսերեն լեզուներով:
Նշյալ համաժողովների իրականացման համար 2023 թվականի ՀՀ պետական բյուջեով նախատեսված է 53 248 000 ՀՀ դրամ դրամ: 

3. Ակնկալվող արդյունքը.
Համահայկական երիտասարդական համաժողովը 2023 թվականին կանցկացվի առաջին անգամ՝ համագործակցության նոր աստիճանի բարձրացնելով սփյուռքի երիտասարդության հետ համագործակցությունը, նրանց ներուժի արժևորումը և դրա նկատմամբ պետական մոտեցումը: Ակնկալվում է, որ կքննարկվեն շուրջ 20 ոլորտներին առնչվող թեմաներ, ինչպիսիք են՝ սփյուռքի համայնքների և կազմակերպությունների կարիքները, ազգային շահերը, անվտանգությունը, մարդու իրավունքները, բարեգործությունը և կամավորությունը, հայրենադարձությունը, Հայաստանում կրթության և աշխատանքի հնարավորությունները, լեզուն և մշակույթը, գիտությունը և տեխնոլոգիաները, բիզնեսը, առողջապահությունը, զբոսաշրջությունը, հանրային կապերը, ցանցային աշխատանքի մոտեցումները և այլն: Նախատեսվում է ունենալ 60-ից ավելի բանախոսներ:
Ակնկալվում է, որ համաժողովի մասնակիցների առնվազն 30% կդիմեն գրասենյակի կողմից իրականացվող «իԳործ», «Սփյուռքի երիտասարդ դեսպան» ծրագրերի 2024 թվականի շրջափուլերին, մասնակիցների առնվազն 10% կամավորական աշխատանք կսկսեն Հայաստանում, առնվազն 7% կդիմեն հայաստանյան բարձրագույն ուսումնական հաստատություններ, առնվազն 5%-ն աշխատանքի առաջարկ կստանան հայաստանյան աշխատաշուկայից: 
Նախատեսվում է նաև համաժողովի ավարտից հետո առնվազն մեկ ցանցային աշխատանքի համար նախատեսված հավելվածի ստեղծում, միջհամայնքային և սփյուռք-սփյուռք կապերի ամրապնդմանը միտված առնվազն 15 նոր նախագծերի և ստարտափների մեկնարկում համայնքներում և Հայաստանում, գործընկեր երկրների սփյուռքների ներկայացուցիչների հետ առնվազն 10 նոր կապերի ստեղծում, համայնքային լրատվամիջոցներում, բլոգներում և տեղեկատվական հարթակներում առնվազն 100 հրապարակման իրականացում:
Նախատեսվում է, որ Սփյուռքահայ իրավաբանների համաժողովի ընթացքում կքննարկվեն Հայաստանի, Արցախի և սփյուռքի շահերի պաշտպանությանն առնչվող շուրջ 10 ոլորտային թեմաներ՝ 30-ից ավելի բանախոսների մասնակցությամբ: Ակնկալվում է, որ համաժողովից հետո կձևավորվի համայնքային իրավաբանների մեկ նոր ցանց, մասնակիցները հանդես կգան առվազն 10 նոր նախաձեռնություններով, մասնակիցների առնվազն 10%-ը կամավորության սկզբունքով խորհրդատվական աշխատանք կսկսի Հայաստանում:
Հաշվի առնելով վերոգրյալը նախատեսված համաժողովների ձևաչափերը ենթարկվել են հիմնարար փոփոխությունների, և ակնկալվում է, որ «1222. ՀՀ զարգացման գործընթացներում սփյուռքի ներուժի ներգրավում» ծրագրի «11003. Համահայկական համաժողովների իրականացում» միջոցառման Համահայկական երիտասարդական մասնագիտական համաժողովի իրականացման համար 240 830 000 (հաշվարկը կցվում է)  ՀՀ դրամ գումարը կտրամադրվի ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդի հաշվին: 
2023 թվականի ՀՀ պետական բյուջեով «1222. ՀՀ զարգացման գործընթացներում սփյուռքի ներուժի ներգրավում» ծրագրի «11003. Համահայկական համաժողովների իրականացում» միջոցառման շրջանակներում ՀՀ պետական բյուջեով հատկացված 53 248 000 (հաշվարկը կցվում է)   ՀՀ դրամով նախատեսվում է իրականացնել Սփյուռքահայ իրավաբանների համաժողովը:  

4.Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«1222 ՀՀ զարգացման գործընթացներում սփյուռքի ներուժի ներգրավում» ծրագրի «11003 Համահայկական համաժողովների իրականացում» միջոցառման Համահայկական երիտասարդական համաժողովի իրականացման համար անհրաժեշտություն է առաջացել ՀՀ պետական բյուջեից հատկացնել 240 830.000 ՀՀ դրամ: 
Համաժողովը պատշաճ իրականացնելու համար առկա է անհրաժեշտություն կազմակերպել գնման գործընթաց վերոնշյալ նախահաշվային գնով, իսկ գնումների անվանացանկում առաջարկում ենք կատարել փոփոխություններ ու լրացումներ` «միջոցառումների հետ կապված ծառայությունների» ձեռք բերման համար սահմանված ԷԱՃ գնման ձևի փոխարեն  սահմանել ԵՄ գնման ձև:
ՀՀ կառավարության սույն որոշման նախագծի ընդունմամբ՝ ՀՀ 2023 թվականի պետական բյուջեի ծախսերը կավելանան 240 830 000  ՀՀ դրամ գումարի չափով:
5.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _GoBack]Նախագիծը առնչվում է Կառավարության 2021-2026թթ. ծրագրի 1-ին բաժնի (Անվտանգություն և արտաքին քաղաքականություն) 1.4 մասի (Սփյուռքի հետ կապեր) 2-րդ կետին, ինչպես նաև Կառավարության 2021 թվականի նոյեմբերի 18-ի N 1902-Լ որոշմամբ հաստատված Հավելված N 1-ի «Կառավարության 2022-2026 թվականների գործունեության ծրագրի կատարումն ապահովող միջոցառումների» ծրագրով վարչապետի աշխատակազմի Սփյուռքի գործերի գլխավոր հանձնակատարի գարսենյակին վերապահված 4.1 միջոցառման պահանջին:
